
Аннотация: Ушбу мақолада Бухорода совет ҳокимияти йилларида таълим  (1925 йил-1941 

йиллар) масалалари ёритилади. Файзулла Хўжаев томонидан мактабни ривожлантириш учун 

анча ишларни амалга оширилганлиги унинг асарларида  статистик маълумотлар орқали таҳлили 

қилиб берилган. Бу даврдаги мактаблар бинолари, таъминоти, дарс ва дарсликлар, ўқитувчилар 

уларга берилган маошлар, ўқитувчилар ва ўқувчиларларнинг аҳволи масалалари баён этилган.  

Калит сўзлар: мактаб, совет мактаб, Ф.Хўжаев, маориф, совет  ҳукумати, ўқувчи, 

ўқитувчи, синф, бошланғич таълим, дарсликлар, Ўзбекистон ССР, ўрта мактаблар, 

ислоҳотчилик, таълим, ўқув йили, кечки мактаблар, савод, илм. 

        Аннотация: В данной статье рассматриваются вопросы образования в годы Советской 

власти (1925-1941) в Бухаре. Тот факт, что Файзулла Ходжаев проделал большую работу для 

развития школы, в его работах проанализирован на основе статистических данных. Описаны 

вопросы школьных зданий, инвентаря, уроков и учебников, заработной платы учителей, а также 

состояние учителей и учащихся в этот период.  
         Ключевые слова: школа, советская школа, Ф.Ходжаев, образование, советская власть, 

ученик, учитель, класс, начальное образование, учебники, Узбекская ССР, средние школы, 

реформизм, воспитание, учебный год, вечерняя школа, грамотность, наука. 

Annotation: This article covers the issues of education in Bukhara during the years of Soviet power 

(1925-1941). The fact that Faizulla Khojaev has done a lot of work for the development of the school has 

been analyzed through statistical data in his works. The issues of school buildings, supplies, lessons and 

textbooks, teachers' salaries, and the condition of teachers and students during this period are described. 

Key words: school, Soviet school, F.Khojaev, education, Soviet government, student, teacher, 

class, primary education, textbooks, Uzbek SSR, secondary schools, reformism, education, academic 

year, evening schools, literacy, science. 

Кириш. Ўрта Осиёда ўтказилган миллий-

давлат чегараланиши ва Ўзбекистоннинг СССР 

таркибида бўлиши социалистик маданиятнинг 

тараққиёти учун янги имкониятлар яратиб 

берди. Республиканинг Файзулла Хўжаев 

бошчилик қилган ҳукумати маорифни 

ривожлантириш соҳасида ҳам анча ишлар 

қилган эди.  1925 йилда халқ маорифи эҳтиёжи 

учун 13 миллион сўм маблағ ажратилади. 

Республикада мактаблар сони 1272 тага, 

улардаги ўқувчилар сони 82 мингга етказилди 

[5;75]. 

Натижалар ва муҳокама. Бутун Россия 

Марказий Ижроия Комиттети билан РСФСР 

Халқ Комиссарлари совети 1925 йилнинг 30 

августида “РСФСРда умумий бошланғич 

таълимни жорий қилиш ва мактаблар қуриш 

тўғрисида” қарор қабул қилди, бу қарор 

маҳаллий Советларга жойларда умумий 

бошланғич таълимни аста-секин жорий қилиш 

учун зарур бўлган шароитни тайёрлашда йўл-

йўриқ бўлди [6;41]. Шу сабабдан, Ўзбекистон 

ССРда таълим соҳасида 1924-1929 йилларда 

совет мактаби сонини кенгайтириш масаласига 

асосий эътибор берилган эди. Унда Файзулла 

Хўжаев Ўзбекистон ССР ҳукумати вакили 

сифатида  иштирок этди, у съездда уч тилда: 

тожик, ўзбек ва рус тилларида маъруза қилиб, 

ёш совет республикаси олдида турган 

вазифалардан бири ёшларни саводли қилиш 

масаласини, мувввваффақиятга эришувининг 

энг яхши гарови-маърифат, саводхонликдир 

деган фикрларни билдирди [5;77-78]. 

Бухорода таълимни йўлга қўйиш ва мактаб 

ишларини жонлаштириш, саводсизликни 

тугатиш ишлари қийинчиликлар билан амалга 

оширилган. Дастлаб, 1924-1925 ўқув йилида 

Бухоро маориф институти кенгайтирилди, унинг 

ҳузурида 100-150 нафар ўқувчи учун интернат 

ва ўқув курслари ташкил этилди,  шу йил май 

ойида бошланғич мактаблар учун муаллимлар 

тайёрловчи қисқа муддатли курслар очилди 

[1;53]. 

1924-1925 йилда республиканинг 

қишлоқларида 640 та мактаб фаолият кўрсатган 

бўлса, 1925-1926 йилда 1052 та мактабда 

дарслар олиб борилган. 1925-1928 йилда 

Ўзбекистонда 271 та мактаб қурилган [7; 156]. 

Бухоро туманларида 1920 йилларда хат-

савод ўргатадиган мактабларда мудир, икки 

нафар муаллим ва 50 нафарга яқин ўқувчилар 

бўлган. Бухоро шаҳрида ташкил этилган қисқа 

муддатли ўқув курсларини тамомлаганлар ушбу 

мактабларда муаллимлик қилишган. Масалан, 

1929-1930 йилларда Бухоро шаҳридаги 

ўқитувчилар тайёрлаш курсида таълим олган 

Б.Бердиев туман  мактабида ўқитувчилик 

қилган,  кейинчалик Қоракўл тумани маориф 

бўлимининг мудири бўлиб ишлаган. Шу 

йилларда ташкил этилган “ШКМ”-

“Коммунистик ёшлар мактаби”ни тугатганлар 

ҳам муаллимлик қилишган. Масалан, 

Қоракўлнинг Сайёт қишлоғилик Э.Ниёзов шу 

мактабни тугатиб муаллимлик қилган [1;53]. 

1930-йилларда совет мактаблари 

дарсликларига муҳтож бўлиб турган бир пайтда, 

жадид муаллифлари ёзган  ва мусулмон 

болаларининг турмуши ва психологиясига 

мослаштирилган дарсликлардан фойдаланиш 

ҳақида ўйлаб ҳам кўрилмади. Мактабларда эса 

кўп ҳолларда махсус тайёргарликдан ўтмаган, 

маълумоти паст, малакасиз шахслар 

муаллимлик қилдилар [9; 386]. 

Шунга қарамасдан, ўзбек халқининг 

билимга бўлган интилиши                       30-

йилларнинг бошларига келганда республикада 

саводхонлик учун умумхалқ  юришини бошлаб 

берди. Биргина 1932 йилда 77 минг киши, шу 

жумладан, қишлоқларда 615,4 минг аҳоли 

саводсизликни тугатиш курсларида ўқитилди 

[10; 446]. 

1925-1941 йилларда мактаблар сони 

Ўзбекистонда ортиб борган. 1924-25 ўқув 

йилида Ўзбекистонда 160 та совет типидаги 

мактаблар ташкил этилиб, уларда 17209 ўқувчи 

таълим олган [4;18-19]. 

Ф.Хўжаев “1930 йил маданий қурилиш 

соҳасидаги ишларимизда катта юксалиш йили 

бўлди” деган фикрни ўз асарларида таъкидлаб 

ўтди, Чунончи,  1930 йил давомида биз 

мактаблар сонини бир неча ўн баробар 

оширганимизни айтиш кифоя, деган фикрни 

билдириб, мактабларнинг ошганлиги ҳақида  

баъзи маълумотларни келтиради: 

мактабларнинг умумий сони 305% га ўсди, 

1924/25 йилларда мавжуд бўлган 804 мактабга 

нисбатан 1929 йилда 2454 мактабни ташкил 

этди, 363%, 1924 йилда мавжуд бўлган 561 

мактабга нисбатан 2034 мактабни ташкил этди 

[8; 17]. 

1924-1925 йилларда мобайнида 

мутахассислар тайёрлайдиган ўрта таълим 

муассасалари сони уч баробардан зиёд ошди. 

Ушбу таълим муассасаларида талабалар сони 7 

дан 20 мингга кўпайди, яъни 188% га. Ушбу беш 

йил ичида саводхонлик мактабларидаги 

ўқувчилар сони 20 баробар кўпайиб, 360 минг 

нафарни ташкил этди, улардан фақат деҳқонлар 

56 фоизни, камбағаллар эса 33 фоизни ташкил 

этган [8;17]. 

Бухорода фақат асосий эътибор бошланғич 

ва умумтаълим мактабларига эмас, балки бошқа 

турдаги мактабларга ҳам эътибор берила 

бошланди. 1930 йилларда ишчи факультетлари 

ва кечки мактаблар фаолият кўрсатган. Масалан, 

Бухоро ипакчилик фабрикаси ҳузурида кечки 

мактаб бўлиб, унинг ўқувчиларини 65 фоизини 

ўзбеклар ташкил этган. Шу вақтда Бухоро 

шаҳрининг ҳар минг нафар аҳолисига 150 нафар 

ўқувчи тўғри келган [1; 53]. 

       Бухородаги таълим муассасаларининг асо-

сий қисмини I-даражали мактаблар ташкил 

этган бўлиб, дастлаб 1924-1925 йилларда жами 

29 та, шундан, 19 таси Эски Бухоро шаҳрида 

фаолият юритган.  

        Ҳукумат томонидан овул мактабларига ҳам 

эътибор қаратила бошланди. Шуниндек, 1925 

йилнинг 13 февралида Халқ маорифи 

Комиссарлигига қишлоқ овулларида мактаб 

қурилиши учун 125.000 рубль ажратади. Ушбу 

маблағдан 1 та намунавий мактаб учун 20.736 

рубль сарфланиши белгиланган бўлса-да, 

Зарафшон вилояти Вобкент туманида очилган 1 

та мактаб учун 12.500 рубль сарфланган. 

Умумий ҳисобда, ХХ асрнинг бошларида 

Ўзбекистон ССРда 1908 та совет мактаби, 1329 

та конфессия мактаби мавжуд эди [2; 59]. 

Ўқувчилар сони ҳақидаги  маълумотларга 

назар ташлайдиган бўлсак, қуйидаги статистик 

маълумотни кўришимиз мумкин. 1930-1931 

ўқув йилида ўқувчилар сони 6590 нафарни, шу 

жумладан 1900 нафарни қиз болалар ташкил 

этди [1;52]. Демак, бу даврда  қиз болаларнинг 

мактабдаги иштирокига ҳам эътибор анча 

яхшиланди, аммо бу масала жудда қийинчилик 

билан амалга оширилди. Бу вақтга келиб 

умумтаълим мактабидан ташқари, политехник 

ва касб ҳунар мактаблари ҳам ташкил этилди. 

Ф.Хўжаев ўз маърузасида таълим 

масалаларида қуйидаги фикрларни билдиради: 

“Маданий қурилиш соҳасида ҳам улкан 

ютуқларимиз бор. Бу йил бизда 742 минг 817 

нафар талаба таҳсил олмоқда, шундан 711 минг 

нафари бошланғич, ўрта мактабларда, 19 минг 

463 нафари техникум ва ишчилар 

факултетларида, 12 минг 354 нафари олий ўқув 

юртларида. 1937 йилда умид қиламиз-ки, савод-

сизликни бутунлай йўқ қилинади. Бир йил ичида 

биз республика бўйлаб 218 та мактаб қурдик, 

уларнинг қиймати 30 миллион рубль” [8; 375]. 

1941 йилга келиб мактаблар сони 5504 тага 

ва уларда ўқитилаётган ўқувчилар сони эса 1 

млн.315 минг кишига етган [10; 460]. 

Иккинчи жаҳон уруши йилларида Бухоро 

вилоятида  мактаб таълим тизимига эътибор 

беридиган бўлсак,  Бухоро вилоят халқ таълими 

учун 1941 йилда 29,4 миллион  сўм, 1945 йилда 

53,7 миллион сўм маблағ давлат бюджетидан 

ажратилганлигини кўришимиз мумкин [1; 119]. 

Хулоса қилиб айтганда, совет мактаб 

таълими соҳасида ўзига яраша ва камчиликлар 

билан бир қаторда кўп мактабларнинг 

қурилиши,  мактаб  ишлариги эътиборни кўриш 

мумкин. Аммо, таълим масаларида анча 

муаммолар мавжуд эди. Бу муаммолар анча 

қийинчиликлар билан амалга оширилди. 

